
ᓂᕆᖃᑎᒌᓪᓗᑕ, ᐊᒥᕐᖄᓗᑕ ᐃᓅᖃᑎᒌᑦᓯᐊᓗᑕᓗ 

ᐃᓚᒌᑦᓱᓂ ᓂᕆᖃᑎᒌᖃᑦᑕᓂᐅᑉ ᐱᕙᓪᓕᓇᕐᓂᖏᑦ 

ᐃᓚᒌᑦᓱᓂ ᓂᕆᖃᑎᒌᖃᑦᑕᓂᖅ ᑭᖑᕚᕇᓄᑦ ᐅᓂᒃᑳᓯᐅᖃᑎᒌᑦᓯᐊᓇᓲᒍᕗᖅ ᐱᒻᒪᕆᖁᑎᒋᔭᒥᓂᒃ. 

ᕿᑐᕐᖓᐅᔪᑦ ᐃᓕᑦᓯᕕᖃᓲᑦ ᐊᖓᔪᕐᖄᒥᓂᒃ ᐊᓈᓇᑦᓯᐊᑯᒥᓂᓪᓗ ᐊᑖᑕᑦᓯᐊᑯᒥᓂᓪᓗ ᓱᓇᓂᒃ 

ᐱᒻᒪᕆᖁᑎᖃᕐᒪᖔᕐᒥᒃ ᐃᓚᒌᑦᓱᑎᒃ. 

ᐱᓇᓱᐊᕈᓯᑕᒫᑦ ᐊᒥᓱᕕᒍᓐᓀᓗᑎᒃ ᐃᓚᒌᓪᓗᑎᒃ ᓂᕆᖃᑎᒌᖃᑦᑕᕈᑎᒃ ᐃᓅᓱᑦᑐᖏᑦ 

ᐅᖁᒣᓕᓗᐊᖕᖏᓂᕐᓴᐅᒍᓐᓇᑐᑦ ᖁᐃᑦᑎᓗᐊᖕᖏᓂᕐᓴᐅᓗᑎᓘᓐᓃᑦ ᐃᓄᒻᒪᕆᐅᓕᕈᑎᒃ. 

ᐃᓚᒌᑦᓱᓂ ᓂᕆᖃᑎᒌᖃᑦᑕᓂᐅᑉ ᐱᕙᓪᓕᓇᕐᓂᕆᒍᓐᓇᑕᖏᑦ 

 ᐃᒻᒥᓂᒃ-ᐱᒻᒪᕆᐅᑎᑦᓯᓂᕐᓴᐅᓂᖅ 

 ᐃᓕᓴᑦᓯᐊᓂᕐᓴᐅᓂᖅ 

 ᐃᓚᒌᑦᓯᐊᕆᐊᓪᓚᓂᖅ 

 ᓂᕆᑦᓯᐊᓲᒍᓂᕐᓴᐅᒍᓐᓇᓂᖅ 

 ᖁᐃᑦᑎᓗᐊᖕᖏᓂᕐᓴᐅᓂᖅ 

ᓂᕐᓯᐅᖃᑎᒌᓐᓂᒃ ᐃᓚᒌᓪᓗᓂ 

ᕿᑐᕐᖓᖃᕐᓱᓂ ᐱᓇᓱᐊᕈᓯᓕᒫᒥ ᐅᐸᓘᒪᓇᕐᑑᓲᒍᒻᒪᑦ ᐊᓇᕐᕋᒥ ᓂᕐᓯᐅᕈᓐᓇᓯᓇᓲᒍᖕᖏᑐᖅ. 

ᐃᓱᐊᕐᓂᓴᐅᓲᖅ ᐱᓇᓱᐊᕈᓯᐅᑉ ᓄᖕᖑᐊᓂ ᓂᕿᓕᐅᕇᕐᓯᒪᖃᑦᑕᓱᓂ ᖁᐊᕐᓯᐊᕆᑐᐃᓐᓇᓂᐊᕐᓗᒋᑦ 

ᐱᓇᓱᐊᕈᓯᕐᒥ ᐅᓐᓄᒍᒥᑕᑦᓴᕆᓂᐊᕐᓗᒋᑦ. ᓂᖀᑦ ᐃᓚᖏᑦ ᐱᔭᕆᐊᑭᑦᑐᐊᐲᑦ ᓂᐊᖂᔦᑦ 

ᐃᑭᐊᕐᒥᐅᑕᓖᑦ (ham, cheese), ᐲᑦᓴᓕᐊᒍᓯᒪᔪᑦ, ᓂᕿᑐᐃᓐᓀᑦ ᑯᐊᕐᒣᑐᑦ ᖁᐊᕐᓯᒪᔪᐃᓪᓗ.    

ᐃᓚᒌᓕᒫᓄᑦ ᓂᕆᔭᐅᒍᒪᔪᓂᒃ ᓇᓚᐅᑦᓯᒐᓱᐊᕆᐊᒥᒃ ᐱᔭᕆᐊᑐᔫᓲᒍᒻᒥᔪᖅ. 

ᐱᔭᕆᐊᑭᓪᓕᑎᕋᓱᐊᕐᓗᒍ, ᕿᑐᕐᖓᑎᑦ ᐃᓚᒌᑦᑐᑦ ᓂᕆᔭᖏᓐᓂᒃ ᓱᖏᐅᑎᓴᑦᓴᐅᑎᒋᖃᑦᑕᓗᒋᑦ, 

ᓂᕐᓯᐅᖃᑎᒋᖃᑦᑕᓗᒋᑦ ᑲᑎᕐᓱᐃᖃᑎᒋᓗᒋᓪᓗ ᓂᕐᓯᐅᕋᑦᓭᑦ ᐊᓪᓚᑕᐅᓯᒪᐅᑎᖏᓐᓂᒃ ᐃᓘᓐᓀᓄᑦ 

ᐱᒍᒪᔭᐅᓚᖓᔪᓂᒃ ᓂᕐᓯᐅᕈᑎᑦᓴᒥᓂᒃ.  

ᐃᓚᒌᓪᓗᓯ ᓂᕆᖃᑎᒌᑉᐸᓗᓯ ᐊᑯᓓᑦᑐᒥᒃ ᐊᓕᐊᓇᕐᑐᖑᐊᒍᑎᓗᒍ ᐃᓚᒌᓐᓂᒨᓕᖓᑎᑦᓯᐊᓗᒍ 

ᐅᓚᐱᑕᐅᓪᓗᐊᕈᓐᓀᓗᓯ, ᑕᓚᕖᓴᒧᑦ ᖃᕆᑕᐅᔭᒧᓪᓘᓃᑦ.  


